REZIME RADA

U radu je predstavljen značaj analiziranog problema istraživanja, posebno u kontekstu tržišnih uslova rada pojednih segmenata elektroprivrednih djelatnosti. Predstavljena su neka od istraživanja u ovoj oblasti. Dat je pregled karakterističnih pristupa vezanih za strategije upravljanja, pouzdanosti i troškova strategija održavanja elektrodistributivnih mreža. Detaljno su obrazloženi različiti aspekti kvalitete električne energije u distributivnim mrežama. Posebno je analizirana pouzdanost distributivnih mreža kao jedan od najvažnijih aspekata kvalitete električne energije. Dat je prikaz analitičkih i vremenski sekvencijalnih simulacionih tehnika. Opisana je i tehnika mjerenja pouzdanosti u distribuvnoj mreži. Nadalje su opisane strategije upravljanja sredstvima, životni ciklus sredstava i klase sredstava. Detaljnije su obrazložene tehnike koje se koriste za preventivno održavanje. 

Na konkretnom primjeru Distributivnog područja Tuzle prezentirani su realni podaci sa detaljnim opisom pojedinih podružnica područja. Rad obiluje mnoštvom podataka, analizama specifičnosti pojedinih podružnica, problemima koji se najčešće javljaju, kao i prijedloge rješenja istih. 

Analizirana je strategija održavanja primijenjena u Podružnici Tuzla, kao najvećoj podružnici analiziranog područja. Izvršena je analiza zastoja. Detaljno je izvršena analiza troškova, i to posebno troškova kupaca i troškova distributera. Troškovi distributera su analizirani sa aspekta planiranih zastoja, kvarova, troškova neplasirane energije i gubitaka. 

Opisana je startegija održavanja primijenjena u ovoj podružnici, troškovi uspostave odgovarajuće raspoloživosti električne energije, a na kraju je data ocjena primijenjene strategije kritički se osvrćući na prikupljanje podataka i njihovo ažuriranje u bazama podataka.  Dati su prijedlozi poboljšanja postojeće i uvođenja nove strategije održavanja. Prijedlog poboljšanja odnosi se na kombinaciju različitih vrsta održavanja, te većem oslanjanju na nove tehnologije prikupljanja i korištenja prikupljenih podataka. Predložena je određena optimizacija primjene različitih strategija održavanja. Ukazano je na značaj da se ne pojavljuju kvarovi koje ne uzrokuje direktno oprema, koji mogu stvoriti potpuno pogrešnu sliku o opremi i stvarnom stanju elektroenergetskih objekata.

